
Seksuaal’lažvuõđ sääʹnnǩeʹrjj 
 

Seksuaal’lažvuõđ sääʹnnǩeʹrjj lij ǩeeʹrjtum nuõrid. Tõõzz liâ čiõlǥuum seksuaal’lažvuõʹtte õhttneei sääʹn, 

koid kuullâp almmjallaš saaǥǥstõõllmõõžžâst. Vueʹss saaʹnin liâ nåkam, koid tij leäʹped jiijj 

vueiʹnnlõõttmõõžži poodd smiõttâm da âânnam. 

Seksuaal’lažvuõʹtte õhttneei fiʹttõõzz da meäʹrteeʹlm liâ jiânnai da ođđ šâʹdde čõõđ ääiʹj. Sääʹn da ââʹnnem 

vuâllsa fiʹttõõzz liâ ravvsânji čõnnsest vaaldšeei tiõttu da fiʹttjõõzzid. Määŋgain saaʹnin kollai še historia. 

Sääʹnnǩeeʹrj meäʹrteeʹlm liâ ǩiččlõttum ââʹnned vuäʹnkõssân da nåkkmen, što tõid lij aʹlǩǩi lookkâd. Jeäʹrbi 

mieʹldd tän määinast saaʹni meäʹrteeʹlmin käuʹnn’je vääʹnnvuõđ da juʹrddjen lij oouʹdeed sääʹnnǩeeʹrj võl 

lââʹzz. Väʹlddep täʹst še juʹn maacctõõzz vuâstta, ouddm. seeidast åårrai maacctemlomaakkin. 

Aaʹššid vueiʹtet meäʹrtõõllâd še jeeʹres vueiʹnnemkuuʹlmin ǩiõččeeʹl ǥu tän sääʹnnǩeeʹrjest lij tuejjuum. 

Ouddmiârkkân meäʹrteeʹlm da ǩiõččlâsttmõõžž sooǥǥbeäʹlest liâ seämma jiânnai diǥu liâ oummu. Måtam  

aaʹššid leäʹp čiõʹlǧǧääm sooǥǥbeäʹlteeʹl vaard vuõʹzzid (neezzan njuõckkčoodd) da vaard tuåimmjummšid 

(männʼjõõžž niõđâst) biologia vueiʹnnemkuuʹlmest ǩiõččeeʹl. Ǥu ǩeeʹrjtep sääʹnnǩeeʹrjest niõđâst leʹbe 

pääʹrnest, juʹrddep tõin tän õhttvuõđâst oummuid, koi vardd vaʹsttad biolooglânji almmjallaš fiʹttjõõzz niõđ 

leʹbe pääʹrn vaardâst. Tuäiv mieʹldd vuäitak äuʹǩǩeed tän sääʹnnǩeeʹrj, håʹt-i tät ij tuu mieʹldd tuõʹll’jeʹče leʹbe 

jõs tuu sooǥǥbieʹllidentiteʹtt lij jeeʹres ǥu nijdd/neezzan leʹbe päʹrnn/ååum. 

Leäʹp juâkkam sääʹnnǩeeʹrj uuʹccab obbvuõđid saaʹni alggbukvai mieʹldd. Kaaunak seksuaal’lažvuõđ 

sääʹnnǩeeʹrj obbvuõttân še PDF-teâttõssân. 

A 
Tueʹleserektio lij kåccjempoodd šõddi peniizz erektio. Looǥǥ lââʹzz erektio pirr. 

Abortt leʹbe vuõzzvälddmõš miârkkšââvv vueʹrddempââʹj täättlaž loopptummuž. Jõs haaʹlad kõõskted 

vueʹrddempââʹj, âlgg väʹldded sõõrǥben õhttvuõđ dåhttra. Vuõzzvälddmõõžž õõlǥči tuejjeed ouddâl 12. 

vueʹrddemneäʹttel. Looǥǥ lââʹzz vuõzzvälddmõõžž pirr. 

AIDS (Acquired Immunodeficiency Syndrome) leʹbe immuun jaauk lij HIV-infektio mââimõs pââʹjj, koʹst 

oummu organiism immuunriâšldõk lij čiõlggsânji huânn’nam. Hiv-talkkâz câʹǧǧe AIDS-pââʹj 

ouddnummuž. Looǥǥ lââʹzz HIV pirr. 

Anaalseʹkss miârkkšââvv põttčâlmma õhttneei trooccmõõžž da ouddmiârkkân õhttmõõžž. Anaalseeʹksest ij 

vueiʹt čåujjad, leša kondoom âlgg ââʹnned määŋgnallšem bakteeʹrnjuämmam da seʹksskõõvi cõggâm diõtt. 

Anaalseeʹksest lij vääžnai ââʹnned jiânnai njââltõsvuõiddâz.  

Aseksuaal lij ooumaž, ǩeäʹst liâ siõmmna leʹbe jiâ ni vooʹps seksuaal’lažvuõʹtte leʹbe sekssa õhttneei jurddi, 

haal leʹbe miõlǩieʹssem. Aseksuaal’laž ooumaž vuäitt ǩiõččlâʹstted emotionaal’laž ǩieʹssemviõǥǥ kuäbba 

sooǥǥbeälla täättas da nääiʹt leeʹd ouddm. hetero, homo, lesbo leʹbe biseksuaal. 

B 
Biseksuaal lij ooumaž, ǩeäʹst liâ eroottlaž, emotionaal’laž leʹbe/da seksuaal’laž tobddi åummaid di neezznid. 

C 
Cis-ooumaž lij ooumaž, kååʹtt lij toođvaž suʹnne šõddâmpoodd meäʹrtõllum sooǥǥbeälla. Cis lij vueʹsttbieʹll 

sänna trans. 

http://www.vaestoliitto.fi/nuoret/murrosika/pojan-keho/erektio/
http://www.vaestoliitto.fi/nuoret/ehkaisy/raskaus/raskauden-keskeytys/
http://www.vaestoliitto.fi/nuoret/ehkaisy/seksitaudit/hiv/

D 
Dildo lij seʹkssneävv, koon vueiʹtet kåččad še seʹkss-siõrrkäuʹnnen. Dildo liâ jeeʹresnallšem da jeeʹres šoora. 

E 

Cõggâmkapsel lij hormonaal’laž  mõõntõõllmõš vueʹrddempââʹj vuâstta. Kapseeʹl piijât 

pääiklažjääʹmtummšest ǩiõttmaddi leeʹšǩ vuâlla. Tõt ij suõjjâd seʹksskõõvin.  Looǥǥ lââʹzz cõggâmkapseeʹl 

pirr. 

Cõggâmkõõrvõk lij siõm, t-bukvanallšem neävv, koon dåhttar peejj vuõʹbdde vueʹrddempââʹj cõggâm diõtt. 

Kõõrvõõǥǥ liâ kueiʹtnallšem: veäʹšǩǩ-kõõrvõk da hormoonkõõrvõk. Ij ni kuäbbaž kõõrvõk suõjjâd 

seʹksskõõvin. Looǥǥ lââʹzz kõõrvõõǥǥ pirr.  

Cõggâmpläästar lij leškka takai pläästarnalla liʹjmmjum hormonaal’laž mõõntõõllmõš vueʹrddempââʹj 

vuâstta. Cõggâmpläästar ij suõjjâd seʹksskõõvin. Looǥǥ lââʹzz cõggâmpläästar pirr. 

Cõggâm-mõõntõõllmõš miârkkšââvv neävv leʹbe kuånst, koon veäkka vueiʹtet suõjjõõttâd seeʹks poodd 

čåujjmõõžžâst leʹbe seʹksskõõvin. Looǥǥ lââʹzz cõggâm-mõõntõõllmõõžži pirr. 

Cõggâmpilleeʹr liâ juõʹǩǩpeeiʹv njääʹlm pääiʹǩ valddum hormonaal’laž mõõntõõllmõš vueʹrddempââʹj 

vuâstta. Cõggâmpilleeʹr jiâ suõjjâd seʹksskõõvin. Cõggâmpilleeʹr liâ kueiʹtnallšem: kuällascõggâmpilleeʹr da 

minipilleeʹr. Looǥǥ lââʹzz cõggâmpilleeʹr pirr.  

Cõggâmrieʹǧǧes lij plastiikkâst rajjum, njuõckkčoddǥa pijjum hormonaal’laž mõõntõõllmõš vueʹrddempââʹj 

vuâstta. Cõggâmrieʹǧǧes ij suõjjâd seʹksskõõvin. Looǥǥ lââʹzz cõggâmreâggaz pirr. 

Cõggâmsoptt lij kemiallaš mõõntõõllmõš vueʹrddempââʹj vuâstta. Tõn cõggâmviõkk lij hueʹnn ij-ka tõn 

õõlǥče ââʹnned cõggâmneävvan õhttu, peʹce pâi koin-ne jeeʹres cõggâm-mõõntõõllmõõžžin, håʹt mâka 

kondoomin. Looǥǥ lââʹzz cõggâmsoopt pirr. 

Ejakulaatio lij synonyym sänna siõmtrooss. Tõt miârkkšââvv siõmkolggâz roossmõõžž peniizzâst. Looǥǥ 

lââʹzz ejakulaatio pirr. 

Ekshibitionismm miârkkšââvv kõrr (måttmin pääkknallšem) haal čuäʹjted järrsid õlmmsânji jeäʹrbi mieʹldd 

päälljas vaard leʹbe šõkknemneävvaid. Koin-ne mieʹrin näkam tuåimmjummuš teâudd reäʹǩǩõõzz 

tobddõsmiârkid. 

Njuõckkčoodd lij neezzan šõkknemneävvain påʹccnallšem da teäkkas vueʹss, kååʹtt õhttad 

ålggšõkknemneävvaid da vuõbd. Looǥǥ lââʹzz njuõckkčoddi pirr. 

Njuõckkčoddi njeuʹllõsnjeuʹdd lij njuõckkčoddi pââjmõs sellriâdd. Looǥǥ lââʹzz njeuʹllõsnjeeuʹd håiddam 

pirr. 

Njuõckkčooddõhttmõš lij seʹkss, koʹst suõrmm, seʹkssneävv leʹbe penis čääŋŋ njuõckkčoddǥa. 

Njuõckkčooddpuõckkân kååččat puõckknallšem jiõn, kååʹtt šâdd, ǥu njuõckkčoddǥa jouddâm äimm 

puʹrǧǧââvv seeʹks, diǥu õhttmõõžž poodd meädda. Nõõmâst huõlǩani tõt ij ââʹn seʹst haaj leʹbe 

čueʹllõsgaazzid. 

Endometrioos lij puõʒʒâlm, koʹst vuõbd njeuʹllõsnjeuʹdd lij še jeeʹres sââʹjest ǥu vuõbdâst. Tõt vuäitt 

oudldâʹstted ouddmiârkkân männʼjõščuâccmõššân leʹbe õhttâmčuâccmõššân. Tõn vueiʹtet håiddad. Looǥǥ 

lââʹzz endometrioos pirr. 

Ouddäiggsaž siõmtrooss lij podd, koʹst ååum vuäǯǯ seeʹksest siõmtroozz tääuʹjmõssân leʹbe pâi ouddâl ǥu 

jiõčč leʹbe kueiʹmm tõn tuäivv. Måttmešt puåttreei siõmtrooss lij takai eettmõš. Jõs tõʹst šâdd vaiggâdvuõtt, 

ääʹšš vueiʹtet håiddad ouddmiârkkân seksuaalvuäʹpsteeʹjin leʹbe dåhttrin. 

http://www.vaestoliitto.fi/nuoret/ehkaisy/ehkaisymenetelmat/ehkaisykapseli/
http://www.vaestoliitto.fi/nuoret/ehkaisy/ehkaisymenetelmat/ehkaisykapseli/
http://www.vaestoliitto.fi/nuoret/ehkaisy/ehkaisymenetelmat/ehkaisykierukka/
http://www.vaestoliitto.fi/nuoret/ehkaisy/ehkaisymenetelmat/ehkaisylaastari/
http://www.vaestoliitto.fi/nuoret/ehkaisy/ehkaisymenetelmat/
http://www.vaestoliitto.fi/nuoret/ehkaisy/ehkaisymenetelmat/ehkaisytabletit/
http://www.vaestoliitto.fi/nuoret/ehkaisy/ehkaisymenetelmat/ehkaisyrengas/
http://www.vaestoliitto.fi/nuoret/ehkaisy/ehkaisyvaihtoehtoja-eivat-ole/
http://www.vaestoliitto.fi/nuoret/murrosika/pojan-keho/siemenneste-ja-siemensyoksyt/
http://www.vaestoliitto.fi/nuoret/murrosika/pojan-keho/siemenneste-ja-siemensyoksyt/
http://www.vaestoliitto.fi/nuoret/murrosika/tyton-keho/ematin/
http://www.vaestoliitto.fi/nuoret/murrosika/tyton-keho/ematin/limakalvojen-hyvinvointi/
http://www.vaestoliitto.fi/nuoret/murrosika/tyton-keho/ematin/limakalvojen-hyvinvointi/
http://www.terveyskirjasto.fi/terveyskirjasto/tk.koti?p_artikkeli=dlk00119&p_hakusana=endometrioosi
http://www.terveyskirjasto.fi/terveyskirjasto/tk.koti?p_artikkeli=dlk00119&p_hakusana=endometrioosi

E-pilleeʹr liâ juõʹǩǩpeeiʹv njääʹlm pääiʹǩ valddum hormonaal’laž mõõntõõllmõš vueʹrddempââʹj vuâstta. E-

pilleeʹr jiâ suõjjâd seʹksskõõvin. E-pilleeʹr liâ kueiʹtnallšem: õhttuumcõggâmtableeʹtt da minipilleeʹr.  Looǥǥ 

lââʹzz e-pilleeʹri pirr. 

Erektio miârkkšââvv peniizz tâârǥummuž. Erektiost pååssaikoođõs teâuddai võõrin, di tâʹl penis kaggââtt 

ceäggad da pååss. Looǥǥ lââʹzz erektio pirr. 

Erektioheämmõs lij dåhttar tuõttâm peniizz tuåimmjemheämmõs, kååʹtt šâdd täujja ouddmiârkkân 

puõʒlmest. Erektioheämmõs lij täujja puärrsab åummai väivv.  

Erektiovaiggâdvuõtt miârkkšââvv vueʹjj, koʹst erektio ij šõõdd mâʹte tuäivat. Ouddmiârkkân erektio vuäitt 

leeʹd čuuʹt leʹpcc sekssa leʹbe kondoom joortummša peniizz õõl. Vueʹǩǩ lij täujja nobstõõvvi. Nuõrin 

erektiovaiggâdvuõtt šâdd täujja spraavdõsteäddain, peäʹncin leʹbe streeʹssest, čuuʹt hääʹrveld puõʒlmest.  

Erogeenla pääiʹǩ liâ pääiʹǩ vaardâst, koin liâ jiânnai neäʹrvvǩeeʹjj, kooi kuõsktõs leʹbe trooccmõš vuäitt 

šõddeed seksuaal’laž naaudšummuž da ǩiʹhttjõõvvmõõžž. Erogeenlaž pääiʹǩ vaajtâʹlle jeeʹres oummuin. 

 Erotiikk vueiʹtet meäʹrtõõllâd määŋgnalla. Tõn toʹlǩǩeet jeeʹres kulttuurin da aaiʹjin jeeʹresnalla. Tõn  

vueiʹtet čiõʹlǧǧeed ouddmiârkkân seksuaal’lânji loŋŋteei leʹbe ǩiʹhttjeei da counni tobdlmen.  

Ouddsiõrr lij tuåimmjummuš, kååʹtt lââʹzzat seksuaal’laž  ǩiʹhttjõõvvmõõžž da haal. Ouddsiõrr vuäitt leeʹd 

jeäʹrbi mieʹldd mainstummuš, ǩicstõõzz, treeʹst, trooccmõõžž leʹbe cuʹmmstõõzz.  Ǩiʹhttjõõvvmõš lij vääžnai 

seksuaalʼlaž  naaudšummuž beäʹlest. 

Pââimõsčåuʹdd lij peniizz pââjmõs da liikkeei vueʹss, kååʹtt peitt obbnes leʹbe vuässas penisǩeeʹjjest.  Looǥǥ 

lââʹzz pââimosčååuʹd pirr. 

F 
Fantasia miârkkšââvv takainalla puk mâid mij vueiʹttep juʹrdded. Seksuaalfantasiain juuʹrdet takainalla 

sekssa da seksuaalʼlažvuõʹtte õhttneei miõllkaartid. Tõk vieʹǩǩte täujja seksuaal’laž naaudšummuž 

ǩiõččlâsttmõõžžâst da ǩiʹhttjõõvvmõõžžâst. Fantasiaid vuäǯǯ ââʹnned jiijjâs äʹššen, ij-ka tõid taarbâž tuõttân 

tueʹjjeed. Looǥǥ lââʹzz fantasiai pirr. 

Fetisismm miârkkšââvv seksuaal’lažvuõʹtte õhttneei pâstlvažvuõđ, nääʹl leʹbe viõkksõs taarb vuäǯǯad 

seksuaal’laž naaudšummuž ouddmiârkkân vaardvuõʹzzin, kolggsin, pihttsin, materiaalin leʹbe 

snäätnasnallšem kaauʹnin. 

Fetiss miârkkšââvv täujja seksuaal’laž haal leʹbe ǩiʹhttjõõvvmõõžž da naaudšummuž till’lõõvvmõõžž äšša 

leʹbe käunna. 

G 
Genitaalpäiʹǩǩen fiʹttjet šõkknemneävvaid, kõskkvueʹǯǯ da põttčââʹlm. 

Genitaal liâ vaard vueʹzz, koid täujja õhtteet seksuaal’lažvuõʹtte leʹbe šõkknummša. Šõkknemneävv liâ 

ouddmiârkkân njuõckkčoodd leʹbe vagina, kunnjpõhssâm, vuõbdd, penis da kuõl.  

G-päiʹǩǩen kååččat pääiʹǩ šõkknemneävvain, koon kuõsktõõllmõš leʹbe trooccmõš vuäitt tobddjed 

seksuaal’lânji samai pueʹrren. Tän pääiʹǩ šõrradvuõtt da åårrmõš di tåbddlääʹđesvuõtt liâ juõʹǩǩ oummust 

jiijjâsnallšem. 

Gynekoloog lij neezzankõõvi da päʹrnnpohttmõõžži spesiaaldåhttar. 

Gynekolooglaž tuʹtǩǩummuš miârkkšââvv dåhttar tuejjeem niõđ leʹbe neezzan šõkknemneävvai 

tuʹtǩǩummuž. Tuʹtǩǩummšest dåhttar taaʹrǩast ǩiõččeeʹl da tobdstõõleeʹl ålggšõkknemneävvaid, 

njuõckkčoddi, vuõbd da mââʹnnrääusaid (ovaario). Looǥǥ lââʹzz tuʹtǩǩummuž pirr. 

http://www.vaestoliitto.fi/nuoret/ehkaisy/ehkaisymenetelmat/ehkaisytabletit/
http://www.vaestoliitto.fi/nuoret/ehkaisy/ehkaisymenetelmat/ehkaisytabletit/
http://www.vaestoliitto.fi/nuoret/murrosika/pojan-keho/erektio/
http://www.vaestoliitto.fi/nuoret/murrosika/pojan-keho/esinahka/
http://www.vaestoliitto.fi/nuoret/murrosika/pojan-keho/esinahka/
http://www.vaestoliitto.fi/nuoret/seksi/mitaseksion/fantasiat/
http://www.vaestoliitto.fi/nuoret/ehkaisy/laakarin-vastaanotolle-hakeutumi/gynekologinen-tutkimus/

Gynekomastia miârkkšââvv hormoonin šõddi pääʹrn râʹddrääus pottnummuž murkkââʹjjest. Looǥǥ lââʹzz 

gynekomastia pirr. 

Groomiŋŋ lij teʹrmm, koin juuʹrdet tuåimmjummuž, koʹst ooumaž valmštââll päärna leʹbe nuõr seksuaal’laž 

äukktõõllmõõžž. Tät vuäitt šõddâd ouddmiârkkân sosiaal’laž mediast. Looǥǥ lââʹzz grooming pirr. 

H 

Haalteʹmesvuõtt miârkkšââvv täujja seksuaal’laž haal vääʹnnvuõđ leʹbe vääʹn naaʹlin, koon ǩiõččlââʹstet 

vaiggâdvuõttân. Tõt lij takai vaiggâdvuõtt, koozz vuäitt ooccâd čåuddmõõžž dåhttar vuâsttavälddmõõžžâst 

leʹbe seksuaalvuäʹpstõõzzâst. 

Hepatitt lij hepatittviruuzz šõddeem vuõivâsännsummuš. Hepatittviruuzz liâ vitt, kook tuejjee samai 

seämmanallšem ooudldõõzzid, leša tõi njaammâmnääʹl vaajtâʹlle. Looǥǥ lââʹzz hepatiitt pirr. 

Puåttreei siõmtrooss lij vueʹǩǩ, koʹst ååum vuäǯǯ seeʹksest siõmtroozz tääuʹjben leʹbe pâi tâʹl õuʹddel ǥu son 

jiõčč leʹbe kueiʹmm tõn tuäivv. Pooddi mieʹldd puåttreei siõmtrooss lij takainallšem eettmõš. Jõs tõʹst šâdd 

vaiggâdvuõtt, ääʹšš vueiʹtet håiddad ouddmiârkkân seksuaalvuäʹpsteeʹjin leʹbe dåhttrin. 

Herpes lij viruuzz šõddeem kopplõsõsännsummuš, kååʹtt lij takainalla šõkknemneävvain leʹbe põhssmin. 

Herpes njäämm hiâlpmõsân kopplõsmääʹttest. Tõt vuäitt  njaammâd cuʹmmstõõllâm pääiʹǩ, õhttmõõžž 

poodd, ǩiõttseeʹksest, di ouddmiârkkân põhssmest šõkknemneävvai paaiʹǩid da nuuʹbbiooʹri. Looǥǥ lââʹzz 

herpeeʹzz pirr. 

Hetero lij ooumaž, ǩeän eroottlaž, emotionaal’laž leʹbe/da seksuaal’laž haal till’lâʹvve oummuid, kook liâ 

jeeʹres sooǥǥbeäʹl ǥu son jiõčč, ouddmiârkkân åumma miõll ǩeäss neezzan årra da neezzan miõll ǩeäss 

åumma årra. 

Heteronormatiivlažvuõtt miârkkšââvv juʹrddemnääʹl, koon mieʹldd liâ pâi kueʹhtt kõskkneez vuâsttlõs 

sooǥǥbeäʹl (åumma da neezzan) di aaibšummuž, što puk liâ heteroseksuaal. 

Hiiva-ännsummuš miârkkšââvv hiiva-kuõbbâr šõddeem ännsummuž, kååʹtt lij miâlggâd takai niõđin da 

neezznin. Hiiva-ännsummuš vuäitt leeʹd še paaʹrnin da åummain. Hiiva-ännsummuš ij leäkku 

sooǥǥbieʹllkõpp.  

Ärdd miârkkšââvv samai šuur haal ǩeän-ne ool. 

HIV (Human immunodeficiency virus) lij virus, kååʹtt šõddad puârrneǩanai puõʒʒâlm, kååʹtt vaaikat oummu 
immuunriâšldõʹǩǩe. HI-viirus vuäitt njaammâd suõjjeeteʹmes seʹksskontaakt pääiʹǩ da še võõrâst 

ouddmiârkkân narkotikkneeuʹli mieʹldd. HIV-ännsummuž taalkâshåidd miâlǥad viruuzz lâssnummuž da 

kõõv ouddnummuž vueiʹtet årstâʹtted. Looǥǥ lââʹzz HIV pirr. 

Homo lij ooumaž, ǩeäʹst liâ eroottlaž, emotionaal’laž leʹbe/da seksuaal’laž tobddi seämma sooǥǥbeälla, 

åumma miõll ǩeäss åumma årra da neezzan miõll ǩeäss neezzan årra. 

Homofobia miârkkšââvv viõusâs põõl leʹbe ǩiõldlaž, tuâsttai toobdreaktio homoseksuaal’lažvuõđ da homon 

jurddum oummui årra. 

Hormoonkõõrvõk lij uʹcc t-bukva maʹllšõs vueʹrddempââʹj cõggâmneävv koon dåhttar peejj vuõʹbdde. 

Kõõrvõk ij suõjjâd seʹksskõõvin. Looǥǥ lââʹzz hormoonkõõrvõõǥǥ pirr. 

Trooccâmseʹkss vuäitt leeʹd kuõsktõõzz da kuõsktõõllmõõžž jeeʹres årra vaard. Tõn miârktõssân lij täujja 

seksuaal’laž naaudšem ouddmõš da ǩiõččlâsttmõš. Kuõsktõs vuäitt šõddâd ouddmiârkkân ǩiõđin leʹbe 

obbvaardin. Pettiŋŋ, ouddsiõr da suõrmmseeʹks vueiʹtet juʹrdded leeʹd trooccâm seʹkss. 

http://www.vaestoliitto.fi/nuoret/murrosika/pojan-keho/rintojen-turpoaminen-eli-gynekom/
http://www.vaestoliitto.fi/nuoret/murrosika/pojan-keho/rintojen-turpoaminen-eli-gynekom/
http://www.vaestoliitto.fi/nuoret/turvallisuus/media/grooming/
http://www.vaestoliitto.fi/nuoret/ehkaisy/seksitaudit/b-ja-c-hepatiitti/
http://www.vaestoliitto.fi/nuoret/ehkaisy/seksitaudit/herpes/
http://www.vaestoliitto.fi/nuoret/ehkaisy/seksitaudit/herpes/
http://www.vaestoliitto.fi/nuoret/ehkaisy/seksitaudit/hiv/
http://www.vaestoliitto.fi/nuoret/ehkaisy/ehkaisymenetelmat/ehkaisykierukka/

Kunnjpõhssâm liâ vueʹss neezzan šõkknemneävvain. Neezznest liâ nuʹt åålǥab da siiʹsǩab 

kunnjpõhssâm. Looǥǥ lââʹzz kunnjpõhssmi pirr. 

Siõpp liâ šõkknemneävvai leʹšǩǩsõhssâm, kook äʹlǧǧe šõddâd murkkââʹjjest da suõjjee šõkknemneävvai 

leeʹšǩ da njeuʹllõsnjeeuʹd. 

I 
Miõlstõõvvmõš lij toobd, kååʹtt vuäitt šõddâd, ǥu ǩii-ne ooumaž lij miõlǩieʹssi da ǩieʹssi. 

Niõđcuõʒʒ leʹbe hymeeʹn lij rieʹǧǧesnallšem leʹbe määnsieʹrpnallšem čõõnâskoođõsmäʹcc njuõckkčoddi 

reäiʹj siiʹsǩbeäʹlnn. Looǥǥ lââʹzz niõđcuõʒʒ pirr. 

Impoteʹntt lij vuämmnam termm, koin liâ takainalla jorddam åumma, kååʹtt lij pââʹstʼteʹm vuäǯǯad erektio. 

Inseʹstt lij seksuaal’laž kontaktt piârniiʹǩǩi (puärraz da päärna leʹbe piârri päärnai) kõõsk. Piârri vueʹllâkksaž 

päärnaid tillʼlõõvvi inseʹstt lij päärnai seksuaal’laž äukktõõllmõš. Inseʹstt lij Lääʹddjânnmest lääʹjjteʹm. 

Intersooǥǥbeällsažvuõtt kovvad oummu, ǩeäʹst liâ šõddâmpoodd vaardâst nuʹt neezzna ǥu åummja kuulli 

tyypplaž sooǥǥbeäʹl tobddõsmiârk. 

Intiimvuõtt miârkkšââvv persoonla, õlddâz da privaatt. 

Jiijjâs riččmõš miârkkšââvv viõkki (måttmin pääkknallšem) haal čuäʹjted järrsid õlmmsânji ouddmiârkkân 

päälljas vaard leʹbe šõkknemneävvaid. Koin-ne vuõʹjjin näkam tuåimmjummuš teâudd reäʹǩǩõõzz 

tobddõsmiârkid.  

Jiõččtåbdd miârkkšââvv jiijjâs aʹrvvõõzz da fiʹttjõõzz jijstes. Tõt måkam jiijjâståbdd lij, vaajtââll nuʹt šiõǥǥ 

ǥu âʹǩǩes ǩiõččlâsttmõõžži mieʹldd. Jiõččtåbdd ij leäkku pâi seämmanallšem. Looǥǥ lââʹzz jiõččtååbd pirr. 

Jiijjâstoođtummuš lij seksuaal’laž naaudšummuž tuejjummuž jiõccses ouddmârkkân vaard da 

sõkknemneävvaid kuõskteeʹl. Looǥǥ lââʹzz jiijjâstoođtummuš pirr. 

J 
Mâʹŋŋcõggâmpiller lij taalkâsvalmštõs, kååʹtt serdd mââʹnnsiõmmân påđđnummuž, leša ij kõõskât juʹn 

älggam čåujjmõõžž. Tõt lij jurddum ââʹnnemnalla, jõs čåujjmõš ij leäkku tuåivvum da jeeʹres cõggmõš ij 

leäkku oʹnnstam, ouddmiârkkân kondoom tårmmjeen. Mâʹŋŋcõggâmpilleeʹr cõggâmviõkk ij vaʹstted 

vuõiʹǧǧest õnnum kondoom leʹbe põõšši hormonaal’laž cõggmõõžž. Mâʹŋŋcõggâmpiller ij suõjjâd 

seʹksskõõvin. Looǥǥ lââʹzz mâʹŋŋcõggmõõžž pirr. 

K 
Šõddâmpoorǥtõs miârkkšââvv jåʹttlõs kookklõs-šõddmõõžž pââʹj. Paaʹrni šõddâmpoorǥtõs šâdd murkkââʹjj 

lopp-beäʹlnn. Niõđin šõddâmpoorǥtõs šâdd täujja ääiʹjab murkkââʹjjest. 

Pokkjõspiller lij särnnamǩiõllsaž õõlmtõs mâʹŋŋcõggâmpilleera. Tõt lij taalkâsvalmštõs, kååʹtt serdd 

mââʹnnsiõmmân påđđnummuž, leša ij kõõskât juʹn älggam čåujjmõõžž. Tõt jurddum ââʹnnemnalla, jõs 

čåujjmõš ij leäkku tuåivvum da jeeʹres cõggmõš ij leäkku oʹnnstam, ouddmiârkkân kondoom lij tårmmjam. 

Mâʹŋŋcõggâmpilleeʹr cõggâmviõkk ij vaʹstted vuõiʹǧǧest õnnum kondoom leʹbe põõšši hormonaal’laž 

cõggmõõžž. Mâʹŋŋcõggâmpiller ij suõjjâd seʹksskõõvin. Looǥǥ lââʹzz mâʹŋŋcõggmõõžž pirr. 

Kõõskmõõnnmõš miârkkšââvv vuõzzvälddmõõžž jiõččaildes. Kõõskmõõnnmõõžž määin ij vuäǯǯ pâi 

tieʹtted. 

Årstõttum õhttmõš miârkkšââvv õhttmõõžž loopptummuž ouddâl siõmtroozz. Årstõttum 

njuõckkčooddõhttmõõžžâst vuäitt čåujjad da vuäǯǯad seʹksskõõv. 

http://www.vaestoliitto.fi/nuoret/murrosika/tyton-keho/hapyhuulet/
http://www.vaestoliitto.fi/nuoret/murrosika/tyton-keho/immenkalvo/
http://www.vaestoliitto.fi/nuoret/mina-ja-muut/itsetunto/
http://www.vaestoliitto.fi/nuoret/seksi/mitaseksion/itsetyydytys/
http://www.vaestoliitto.fi/nuoret/ehkaisy/ehkaisymenetelmat/jalkiehkaisytabletti/
http://www.vaestoliitto.fi/nuoret/ehkaisy/ehkaisymenetelmat/jalkiehkaisytabletti/

Ǩeäččlõsorgasmm miârkkšââvv neezznin ǩeäččlõõžži puõʹtti määŋg orgaasm. 

Kõõrvõk lij siõm, t-bukva maʹllšõs neävv, koon dåhttar peejj vuõʹbdde vueʹrddempââʹj cõggâm diõtt. 

Kõõrvõk ij suõjjâd seʹksskõõvin. Looǥǥ lââʹzz cõggâmkõõrvõõǥǥi pirr.  

Kuõl da kuõllsiâkk liâ vueʹss åumma šõkknemneävvain. Kuõllsiâkkâst liâ kuõl di lââʹsskuõl. Kuõli tuejj lij 

šõddeed šõõǥǥtõs-siõmmnid da testosteroon. Looǥǥ lââʹzz kuõl pirr. 

Klamydia lij bakteeʹr šõddeem seʹksskõpp, kååʹtt vuäitt njaammâd suõjjeeteʹmes õhttmõõžžâst da 

njäʹlmmseeʹksest. Klamydia njuämmam seʹlvvtem diõtt vääʹldet koǯǯčuäjtõõzz. Klamydia hååidat 

antibioottin. Looǥǥ lââʹzz klamydia pirr. 

Klitoris lij tåbddlääʹđes vueʹss neezzan šõkknemneävvain. Tõt lij pååssaikoođõs, kååʹtt leävvââtt vaiddsa 

maanma, njuõckkčoddi reäiʹj pirrõõzz räjja. Klitoriizz vueiʹvv lij kueʹsttmest da tõn tåbdd suõrmin. Tõt lij 

koǯǯpååʹcc reäiʹj pââʹjbeäʹlnn siiʹsǩab kunnjpõhssmi õhttâmpääiʹǩest. Looǥǥ lââʹzz klitoriizz pirr. 

Vuõbdd lij neezzan šõkknemneävvai vueʹss. Čuõlmmõõvvâm mââʹnnsieʹm pâššan vuõbddseinna da šâdd 

ommǥiʹžžen. 

Kondoom lij lateeʹksest leʹbe polyuretaanâst tuejjuum vueʹrddempââʹj cõggâmneävv. Kondoom joortet 

tâârǥääm peniizz leʹbe seʹkss-siõrrkääuʹn ool. Kondoom lij oʹdinakai cõggâmneävv, kååʹtt suõjjad 

čåujjmõõžžâst da seʹksskõõvin. Neezznid lij še jiijjâs kondoom (ǩiõčč neezzni kondoom). Looǥǥ lââʹzz 

kondoom pirr. 

Kondylooma lij papilloomaviruuzz šõddeem seʹksskõpp, kååʹtt tuejjad čeeuʹlid šõkknemneävvaid. Virus 

vuäitt njaammâd suõjjeeteʹmes õhttmõõžžâst, njäʹlmmseeʹksest da ǩiõđi mieʹldd. Looǥǥ lââʹzz kondylooma 

pirr. 

Veäʹšǩǩ-kõõrvõk lij siõm t-bukva maʹllšõs vueʹrddempââʹj cõggâmneävv, koon dåhttar peejj 

vuõʹbdde. Looǥǥ lââʹzz veäʹšǩǩ-kõõrvõõǥǥ pirr. 

Kuppa lij bakteeʹr šõddeem seʹksskõpp, kååʹtt vuäitt njaammâd suõjjeeteʹmes õhttmõõžžâst da 

njäʹlmmseeʹksest. Kuppa tuõđât võrrteeʹstest da tõn vueiʹtet håiddad antibioottin. Looǥǥ lââʹzz kuppa pirr. 

Männʼjõõžž miârkkšâʹvve vuõbd njeuʹllõsnjeeuʹd ođđsmõõvvmõõžžâst šõddi võrddâz, kååʹtt peštt 2-8 peeiʹv. 

Männʼjõõžž äʹlǧǧe niõđin murkkââʹjjest 10–16-ekksiʹžžen. Looǥǥ lââʹzz männʹjõõžži pirr. 

Männʼjõšjoorõs lij pââʹjj, kååʹtt älgg vuõssmõs männʼjõõžži kolggâmpeeiʹvest da poott puõʹtti 

männʼjõõžžikolggâm äʹlǧǧempeivva. Männʼjõšjoorõs kokkadvuõtt lij juõʹǩǩ neezznest jiijjâsnallšem, täujja 

23–35 peeiʹv. Looǥǥ lââʹzz männʼjõšjoorõõzz pirr. 

Männʼjõščuâccmõš miârkkšââvv männʼjõõžž šõddeem čuâccmõõžž. Čuâccmõõžž šâʹdde täujja vuõbd 

čärvstõõllmõõžžâst. Männʼjõščuâccmõõžž vuäitt håiddad. Looǥǥ lââʹzz männʼjõščuâccmõõžž pirr. 

Männʼjõõžži serddmõš miârkkšââvv männʼjõõžži ääiʹjpoodd serddmõõžž. Männʼjõõžžid vueiʹtet seʹrdded 

dåhttar mieʹrreem reseʹptt-talkksin (männʼjõõžži seʹrddempilleeʹrin) leʹbe hormonaal’laž 

cõggâmvalmštõõzzin, diǥu cõggâmpilleeʹrin. Looǥǥ lââʹzz männʼjõõžži serddmõõžži pirr. 

Männʼjõškoolǥâs miârkkšââvv vuõbd vuäʹmm njeuʹllõsnjeeuʹd meädda mõõnnmõõžž da tõõzz õhttneei 

võrddâz njuõckkčoddi mieʹldd männʼjõõžži poodd. Looǥǥ lââʹzz männʼjõškolggâz pirr. 

Kuukuppi (Männʼjõškopp) lij silikoonâst leʹbe luâttkumist vaalmštum männʼjõš-suõjj. Looǥǥ lââʹzz 

männjõškoopp pirr. 

Ǩiõʹtte ǩeässmõš lij synonyym sänna jiijjâstoođtummuš.Tõt lij seksuaal’laž naaudšem tuejjummuš jiõccses 

ouddmiârkkân vaard da šõkknemneävvaid kuõskteeʹl. Looǥǥ lââʹzz jiijjâstoođtummšest. 

http://www.vaestoliitto.fi/nuoret/ehkaisy/ehkaisymenetelmat/ehkaisykierukka/
http://www.vaestoliitto.fi/nuoret/murrosika/pojan-keho/kivekset/
http://www.vaestoliitto.fi/nuoret/ehkaisy/seksitaudit/klamydia/
http://www.vaestoliitto.fi/nuoret/murrosika/tyton-keho/klitoris/
http://www.vaestoliitto.fi/nuoret/ehkaisy/ehkaisymenetelmat/kondomi/
http://www.vaestoliitto.fi/nuoret/ehkaisy/ehkaisymenetelmat/kondomi/
http://www.vaestoliitto.fi/nuoret/ehkaisy/seksitaudit/hpv-ja-kondyloomat/
http://www.vaestoliitto.fi/nuoret/ehkaisy/seksitaudit/hpv-ja-kondyloomat/
http://www.vaestoliitto.fi/nuoret/ehkaisy/ehkaisymenetelmat/ehkaisykierukka/
http://www.vaestoliitto.fi/nuoret/ehkaisy/seksitaudit/kuppa/
http://www.vaestoliitto.fi/nuoret/murrosika/tyton-keho/kuukautiset/
http://www.vaestoliitto.fi/nuoret/murrosika/tyton-keho/kuukautiset/kuukautiskierto/
http://www.vaestoliitto.fi/nuoret/murrosika/tyton-keho/kuukautiset/kivuliaat-kuukautiset/
http://www.vaestoliitto.fi/nuoret/murrosika/tyton-keho/kuukautiset/kuukautisten-siirtaminen/
http://www.vaestoliitto.fi/nuoret/murrosika/tyton-keho/kuukautiset/
http://www.vaestoliitto.fi/nuoret/murrosika/tyton-keho/kuukautiset/kuukautissuojat/
http://www.vaestoliitto.fi/nuoret/murrosika/tyton-keho/kuukautiset/kuukautissuojat/
http://www.vaestoliitto.fi/nuoret/seksi/mitaseksion/itsetyydytys/

L 
Maanemvuâđ tieʹǩǩ pirrâʹtte maanem orgaanid, diǥu koǯǯpååʹcc, njuõckkčoddi da põttčuäʹl. Tõi veäkka 

tuõʹll’jet kooǯǯ da põõšk. Looǥǥ lââʹzz neezzni maanemvuâđ tieʹǩǩi pirr. 

Lesbo lij neezzan, ǩeäʹst liâ eroottlaž, emotionaal’laž leʹbe/da seksuaal’laž tobddi seämma sooǥǥbeälla, 

neezzan miõl ǩeäss neezznid. 

Njeuʹllõsnjeuʹdd miârkkšââvv määŋgai orgaanid da kuâršmi siisǩpeäʹl kaʹtti koođõsriâdd.  

Tõk liâ njuuʹnest, njääʹlmest, peeʹlljest, põttčââʹlmest, njuõckkčoddjest. 

Lââʹsskuõl liâ kuõli âʹlnn da tõk liâ tobdstõõllâmnalla suõrmivuiʹm. Kuõli šõddeem šõõǥǥtõs-siõmmân 

noorâʹtte lââʹsskuõlid. 

Njââlʼjâʹttemvuõidâs miârkkšââvv valmštõõzz, kååʹtt uuʹccad tovvâr ouddmiârkkân njeuʹllõsnjeeuʹdin. Tõn 

vuäitt ââʹnned veäʹǩǩen õhttmõõžžâst leʹbe jiijjâstoođtummšest. Njââl’jâʹttemvuõiddâz vuäitt vuäʹstted 

apteekkast da porrmõškaaupin. 

M 
Masturbâsttmõš lij synonyym jiijjâstoođtummša. Tõt lij seksuaal’laž naaudšem tuejjummuž jiõccses 

ouddmiârkkân vaard da šõkknemneävvaid kuõskteeʹl. Looǥǥ lââʹzz masturbâsttmõõžž pirr.  

Menkat, mensut, moonikset liâ synonyym sänna männʼjõõžž. Tõk miârkkšâʹvve vuõbd njeuʹllõsnjeeuʹd 

ođđsmõõvvmõõžžâst šõddi võrddâz, kååʹtt peštt 2-8 peeiʹv. Männʼjõõžž äʹlǧǧe niõđin murkkââʹjjest 10–16-

ekksiʹžžen. Looǥǥ lââʹzz männʼjõõžži pirr. 

Minipilleeʹr liâ juõʹǩǩpeeiʹv njääʹlm pääiʹǩ valddum hormonaal’laž mõõntõõllmõš vueʹrddempââʹj vuâstta, 

tõk âʹnne seʹst pâi viʹsǩǩesrähsshormoon. Minipilleeʹr jiâ suõjjâd seʹksskõõvin. Looǥǥ lââʹzz minipilleeʹri 

pirr. 

Monogamia miârkkšââvv õõutveäʹnccvuõđ leʹbe paarrõhttvuõđ, koʹst oummust lij õhtt kueiʹmm. 

Mââʹnnjoođâs leʹbe mââʹnnpåʹcc lij šõddeemneävvaid kuulli varddvueʹss. Tõt tuåimmai mââʹnnrääusast 

(ovaariost) påđđnam mââʹnnsiõmmân jååʹttemǩeäinnan vuõʹbdde. 

Mââʹnnrääus leʹbe ovaario liâ vueʹss neezzan šõkknemneävvain. Mââʹnnrääusai tuejj lij šõddeed 

mââʹnnsiõmmnid da estrogeeʹnid. Looǥǥ lââʹzz mââʹnnrääusai pirr. 

Mââʹnnsieʹm lij neezzan sieʹm, kååʹtt påđđan mââʹnnrääusast (ovaariost) õõut vuâra määnpââʹjest, ǥu 

männʼjõõžž liâ älggam. Jõs šõõǥǥtõs-siõm čuõlmmad mââʹnnsiõmmân, tâʹl neezzan jåttai siõʹme årra. 

Mââʹnnsiõmmân čuõlmmõõvvmõš miârkkšââvv šõddmõõžž, koʹst šõõǥǥtõs-siõm sieʹm âstt 

mââʹnnsiõmmân da čuõlmmad tõn. 

Rävsmemââʹǩǩ lij šõddâm- da ouddnempââʹjj nuõrrpooddâst. Hormonaal’la muttâz aalǥte rävsmemââʹjj. 

Tõt älgg nuõrin samai jeeʹres ââʹjjest. Looǥǥ lââʹzz rävsmemââʹjj pirr. 

Jeeʹres-sooǥǥbeällsaž miârkkšââvv oummu, kååʹtt vuäitt vueiʹnned jiijjâs sooǥǥbeäʹlteeʹmen, mäŋgg- leʹbe 

jeeʹres-sooǥǥbeällsiʹžžen. Son jeäll ååumvuõđ da neezzanvuõđ raajâst, tõi kõõskâst leʹbe åålǥbeäʹlnn. 

N 
Neezzan ejakulaatio miârkkšââvv koin-ne neezznin šõddi kolggâz puʹrǧǧummuž ǩiʹhttjõõvvmõõžž leʹbe 

orgaasm õhttvuõđâst. Bieʹǩǩ kolggsest vuâčč koǯǯpååʹcc pirr åårrai rääusain. Koolǥâs ij ââʹn seʹst šõõǥǥtõs-

siõmmnid. 

http://www.vaestoliitto.fi/nuoret/murrosika/tyton-keho/lantiopohjan-lihakset/
http://www.vaestoliitto.fi/nuoret/seksi/mitaseksion/itsetyydytys/
http://www.vaestoliitto.fi/nuoret/murrosika/tyton-keho/kuukautiset/
http://www.vaestoliitto.fi/nuoret/ehkaisy/ehkaisymenetelmat/ehkaisytabletit/minipillerit/
http://www.vaestoliitto.fi/nuoret/ehkaisy/ehkaisymenetelmat/ehkaisytabletit/minipillerit/
http://www.vaestoliitto.fi/nuoret/murrosika/tyton-keho/kohtu-ja-munasarjat/
http://www.vaestoliitto.fi/nuoret/murrosika/

Neezzni kondoom lij neezzni cõggâmneävv, koon veäkka vueiʹtet suõjjõõttâd čåujjmõõžžâst da 

seʹksskõõvin. Tõn piijât njuõckkčoddi sizz. Looǥǥ lââʹzz neezzni kondoom pirr. 

Nijddvuõtt-fiʹttõõzz ââʹnet oummust, ǩii ij leäkku võl ǩiõččlâsttam õhttmõõžž. 

Njeʹǯǯvuäivaž lij rââʹdd kõõskâst åårrai, pooddi mieʹldd âllnam vueʹss. Njeʹǯǯvuäiva pirråårrai leʹšǩǩpääiʹǩ 

kååččat njeʹǯǯvuäivapirrõssân. 

O 
Oraalseʹkss miârkkšââvv šõkknemneävvai trooccmõõžž njaaʹlmin. Tõʹst ij vueiʹt čåujjad, leša tõʹst vuäiʹtte 

njaammâd seʹksskõõv. 

Orgasmm leʹbe paccmõš lij naaudšummuž da pueʹrr åårrmõõžž toobd, koon vuäitt ǩiõččlâʹstted 

ouddmiârkkân jiijjâstoođtummuž, njäʹlmmseeʹks, ǩiõttseeʹks leʹbe õhttmõõžž poodd.  

Orthoreksia lij poorrma õhttneei heämmõs. Orthoreksiaaʹje puâccjam oummust lij pääkknallšem tarbb 

poorrâd tiõrvvsallšânji. Orthoreksiast vuäitt puârrned. 

Ovulaatio miârkkšââvv mââʹnnsiõmmân påđđnummuž mââʹnnrääusain (ovaarioin). Ovulaatio šâdd nuʹt õõut 

vuâra määnpââʹjest. Looǥǥ lââʹzz ovulaatio pirr. 

P 
Panseksuaal lij ooumaž, koon eroottla, emotionaal’la leʹbe/da seksuaal’la tobddi vuäiʹtte till’lõõvvâd 

nuuʹbbid oummuid huõlǩani sij sooǥǥbeäʹlest leʹbe sooǥǥbeäʹlteʹmesvuõđâst. 

PAPA-teʹstt miârkkšââvv pååđsellteeʹst, koon vääʹldet neezznin. Čuäjtõõzz vääʹldet njuõckkčoddi vuâđast 

da vuõbd njääʹlmest. Čuäjtõsvälddmõš vuäitt tåbddjed uʹcc čeppjummšen vueʹllčååuʹjest. PAPA-čuäjtõõzz ij 

takainalla taarbâž väʹldded vuâlla 20-ekksain. Looǥǥ lââʹzz PAPA-teeʹst pirr. 

Paarrõhttvuõtt lij kueiʹtkõskksaž kõskkvuõtt, koon vuâđđan lij miõlstõõvvmõš da seksuaal’lažvuõtt.  

Pedofiil lij pâʹjjel 16-ekksaž ooumaž, koon miõll ǩeäss seksuaal’lânji juʹn-a fantasiai leʹbe tuejjummuž 

tääʹzzest vuõss-sââʹjest vuâlla rävsmemâkksai päärnai årra. 

Penetraatio miârkkšââvv sizz čaaŋŋmõõžž. Täujja penetraatioin viʹjttjet njuõckkčoodd õhttmõʹšše. 

Penis lij åumma šõkknemneävv. Looǥǥ lââʹzz peniizz pirr. 

PMS-oudldõõzz (premenstruaalʼlaž oudldõsõhttâm) miârkkšâʹvve ouddâl männʼjõõžž puõʹtti oudldõõzzid. 

Täk oudldõõzz vuäiʹtte leeʹd ouddmiârkkân påssummuš, viõssmõš, kõõđõõttmõš, vueʹllčåuʹjj- da 

risttseäʹlǧǧčueʹccem, vueiʹvvkõpp, leʹšǩǩvaiggâdvuõđ da rõõʹddi ääʹrjesvuõtt. Looǥǥ lââʹzz PMS-oudldõõzzi 

pirr. 

Päʹrnnvuõtt-fiʹttõõzz ââʹnet oummust, ǩii ij leäkku võl ǩiõččlâsttam õhttmõõžž. 

Polyamoria leʹbe määŋgkõskkvuõtt lij  õõutâst suåppum da õõutmiõllsažvuõʹtte vuâđđõõvvi nääʹll leeʹd 

romaantlaž, intiim da/leʹbe seksuaalʼlaž õhttvuõđin määŋgain oummin õhttna. 

Polygamia miârkkšââvv määŋgveäʹnccvuõđ. Måttmin kulttuurin da jânnmin lij äʹrbbvuõttân da lääǥǥlaž 

leeʹd mäŋgg bieʹllkueiʹm. 

Porno/pornografia čuäʹjat seeʹks da päälljasvuõđ. Porno mieʹrren lij ǩiʹhttjed ǩiõččja. Pornolõõst 

kaaupšemââʹǩǩraajj lij 15 eeʹǩǩed da pornovideo 18 eeʹǩǩed. 

Prostituutio miârkkšââvv seeʹks leʹbe jeeʹresnallšem seksuaal’laž tuejjummši kaaupšummuž koʹrvvõõzz 

vuâstta. Tõt ij leäkku Lääʹddjânnmest reäʹǩǩõsvuõiggâdvuõđlânji raŋŋstemvuâllsaž tuejjummuš. Seeʹks 

http://www.vaestoliitto.fi/nuoret/ehkaisy/ehkaisymenetelmat/kondomi/naisten-kondomi/
http://www.vaestoliitto.fi/nuoret/ehkaisy/raskaus/
http://www.vaestoliitto.fi/nuoret/ehkaisy/laakarin-vastaanotolle-hakeutumi/papa-nayte/
http://www.vaestoliitto.fi/nuoret/murrosika/pojan-keho/penis/
http://www.terveyskirjasto.fi/terveyskirjasto/tk.koti?p_artikkeli=dlk00163
http://www.terveyskirjasto.fi/terveyskirjasto/tk.koti?p_artikkeli=dlk00163

vuästtmõš leʹbe tõn ǩiččlõddmõš vuâlla 18-âkksain lij reäʹǩǩõs. Vasttõs lij pâi oummust, kååʹtt vuästt 

vueʹllâkksast seeʹks. 

Puberteʹtt lij synonyym sänna rävsmemââʹǩǩ. Tõt lij šõddâm- da ouddnempââʹjj nuõrrvuõđâst. 

Hormonaal’la muttâz jåʹtt’te rävsmemââʹjj. Tõt älgg nuõrin samai jeeʹres õõʹjjin. Looǥǥ lââʹzz puberteeʹtt 

pirr. 

R 
Raiʹskkjummuš miârkkšââvv reäʹǩǩõslääʹjj mieʹldd tõn, što nuuʹbb oummu pääkktet jeeʹresnallšem 

seksuaal’laž tuejjummšid ââʹneeʹl viõkkvääʹld leʹbe ääʹšteeʹl viõkkvaaʹldin. Raiʹskkjummšen ǩiõččât še tõn, 

jõs lij õhttmõõžžâst ouddmiârkkân čackkâm leʹbe kõumštam oummuin. Raiʹskkjummuš lij 

viõkkväʹlddreäʹǩǩõs. 

Rääʹǩǩesvuõtt lij toobd, kååʹtt vuäitt till’lõõvvâd jeeʹresnallšem aaʹššid leʹbe oummid.   

Vuõzzvälddmõš miârkkšââvv vueʹrddempââʹj täättlaž loopptummuž. Jõs haaʹlad kõõskted vueʹrddempââʹj, 

âlgg väʹldded sõõrǥab õhttvuõđ dåhttra. Vuõzzvälddmõõžž õõlǥči tuejjeed ouddâl 12. 

vueʹrddemneäʹttel. Looǥǥ lââʹzz vuõzzvälddmõõžž pirr. 

Vueʹrddempââʹjj lij vaard vueʹǩǩ, koʹst čuõlmmõõvvâm mââʹnnsiõmmnest šâdd vuõss vuõbdâst. Ommǥa 

vueʹrddempââʹjj peštt 40 neäʹttel. Vueʹrddempââʹjj poott ommǥa šõddmõʹšše. Looǥǥ lââʹzz vueʹrddempââʹj 

pirr. 

Čåujjamteʹstt lij mõõntõõllmõš, koin seʹlvtet, lij iʹlla čåujjmõš älggam. Looǥǥ lââʹzz vueʹrddemteeʹst pirr. 

Rââʹdd liâ varddvueʹss. Rââʹdd liâ jeänaž rähsskoođõõzzâst, puõiʹddkoođõõzzâst da čõõnâskoođõõzzâst. 
Looǥǥ lââʹzz rõõʹddi pirr. 

Râʹddliiv liâ rõõʹddid tuõʹllʼjeei da hääm uʹvddi leʹšǩǩpiiutâs. Looǥǥ râʹddliivi haʹŋǩǩummuž pirr. 

Ruŋkkjummuš lij seksuaal’laž naaudšem tuejjummuž jiõccses ouddmiârkkân vaard da šõkknemneävvaid 

kuõskteeʹl. Looǥǥ lââʹzz jiijjâstoođtummuž pirr. 

S 
Sadomasokismm (SM) lij seksuaal’laž tuåimmjummuš, koozz vuäiʹtte õhttned ouddmiârkkân roolsiõr,  
vuâllnâttmõš, vuâllnummuš, čõõnnmõš da čuâccmõõžžâst naaudšummuš. Tuåimmjummuš âlgg 

vuâđđõõvvâd pâi õhttsaž haʹlle da suåppmõʹšše da lij vääžnai, što kuhttu vueʹssbeäʹl tåʹbdde, što suäna 

naaudše. 

Seʹkss miârkkšââvv jeeʹresnallšem aaʹššid oummuid. Tõt vuäitt leeʹd seksuaal’laž naaudšummuž da 

ǩiʹhttjõõvvmõõžž tuejjeei tuåimmjummuš (ouddmiârkkân jiijjâstoođtummuš, kuõsktõõllmõš, 

cuʹmmstõõllmõš, õhttmõš da trooccâmseʹkss), jurddi da tobddi. 

Seʹkssveäʹǩǩneävv lij neävv, koon ââʹnet seeʹksest. Seeʹks veäʹǩǩneävv vieʹǩǩte še tâʹl, jõs jiijjâs 

seksuaal’lažvuõđ tieuʹddem ij leäkku vueiʹtlvaž ouddmiârkkân koon-ne tuåimmjemoodd rääʹjtõõzz diõtt. 

Seʹkssneävvain da seeʹks veäʹǩǩneävvain jiâ täujja leäkku jeäʹrdõõzz, peʹce kõõččmõš lij seämma 

ouddõõzzin. 

Seʹkss-siõrrkääuʹn liâ jeeʹresnallšem neävv da aparaatt, kook liâ plaanuum veäʹǩǩen jiijjâstoođtummša da 

õhttmõʹšše di seʹkss-siõrid. Seʹkssneävv liâ oudmiârkkân dildo, vibraattor da kuånsttnjuõckkčoodd.  

Seʹksskõõv liâ bakteeʹri leʹbe viiruuzzi tuejjeem puõʒʒâlm. Tõk vuäiʹtte njaammâd suõjjeeteʹmes seeʹksest, 

jõs ǩeäʹst-ne lij näkam njaammʼmõš. Seʹksskõõvin vuäitt suõjjõõttâd ââʹneeʹl kondoom leʹbe njäʹlmmseʹkss-

suõj. Looǥǥ lââʹzz seʹksskõõvi pirr. 

http://www.vaestoliitto.fi/nuoret/murrosika/
http://www.vaestoliitto.fi/nuoret/murrosika/
http://www.vaestoliitto.fi/nuoret/ehkaisy/raskaus/raskauden-keskeytys/
http://www.vaestoliitto.fi/nuoret/ehkaisy/raskaus/
http://www.vaestoliitto.fi/nuoret/ehkaisy/raskaus/
http://www.vaestoliitto.fi/nuoret/ehkaisy/raskaus/raskaustesti/
http://www.vaestoliitto.fi/nuoret/murrosika/tyton-keho/rinnat/
http://www.vaestoliitto.fi/nuoret/murrosika/tyton-keho/rinnat/rintaliivien-hankkiminen/
http://www.vaestoliitto.fi/nuoret/seksi/mitaseksion/itsetyydytys/
http://www.vaestoliitto.fi/nuoret/ehkaisy/seksitaudit/

Seʹksskõppteʹstt miârkkšââvv ouddmiârkkân koǯǯ- leʹbe võrrčuäjtõõzz da tõn tuʹtǩǩummuž laboratoriost 

seʹksskõõvi vueʹzzeld. Teeʹstid tuejjeet tiõrvâsvuõttkõõskõõzzin, sooǥǥbieʹllkõõvi polikliniikkin da 

privattdåhttarpaaiʹǩin. Måttmin vuõʹjjin še dååma teʹsttjummuš lij vueiʹtlvaž. Looǥǥ lââʹzz 

seʹksskõppteʹsttjummuž pirr. 

Seʹkssneävv liâ jeeʹresnallšem neävv da aparaatt, kook liâ plaanuum veäʹǩǩen jiijjâstoođtummša da 

õhttmõʹšše di seʹkss-siõrid. Seʹkssneävv liâ ouddmiârkkân dildo, vibraattor da  kuånsttnjuõckkčoodd. 

Seksuaalidentiteʹtten kååččat oummu ǩiõččlâsttmõõžž jiijjâs seksuaal’lažvuõđâst. Seksuaalidentiteʹtt 

ouddan da šâdd čõõđ jieʹllem. 

Seksuaal’laž aktiivlažvuõtt kovvad oummu seksuaal’laž jurddjid, tobddjid da seksuaal’laž jälstõõttmõõžž. 

Aktiivlažvuõtt-saaʹnin vueiʹtet juʹrdded täi aaʹšši meäʹr tõn poodd oummu jieʹllmest. Seksuaal’laž 

aktiivlažvuõtt vââjtââll oummu mieʹldd da tõt vââjtââll še čõõđ oummu jieʹllem. 

Seksuaal’laž haall miârkkšââvv haal ǩiõččlâʹstted seksuaal’laž naaudšummuž.  

Seksuaal’laž haalteʹmesvuõtt miârkkšââvv seksuaal’laž haal vääʹnnvuõđ leʹbe lij väjja obbnes, 

ouddmiârkkân ǥu ooumaž ij haaʹled seeʹks da ǩiõččlâstt tõn vaiggâdvuõttân. Äšša vuäitt ooccâd čåuddmõõžž 

dåhttar vuâsttavälddmõõžžâst leʹbe seksuaalvuäʹpstõõzzâst. 

Seksuaal’laž pueʹrrjieʹllem miârkkšââvv toođvažvuõđ jiijjâs sooǥǥbeälla da seksuaal’lažvuõʹtte. 

Seksuaal’laž pueʹrrjieʹllem lij tõt, što oummust lij vueiʹtlvažvuõtt tieuʹdded jiijjâs taarbid vuõiǥâld tådbbji 

naaʹlin. 

Seksuaal’laž äukktõõllmõš lij särnnmõš da/leʹbe tuåimmjummuš, kååʹtt ij leäkku suåppi nuõr ââʹǩǩtässʼsaž 

(psyyke tääʹss) seksuaalouddnummša da neuʹrrad jiõggsânji leʹbe fyyslânji nuõr. Hueʹneldâânnmõš vuäitt 

šõddâd õʹhttečõõʹlmi, teʹlfoon leʹbe interneeʹtt pääiʹǩ. Hueʹneldâânnmõš ij pâi ââʹn seʹst neeuʹrtum vuässbeäʹl 

da tuejjeei fyyslaž vueiʹnnlõõttmõõžž. 

Seksuaal’laž hueʹneldâânnmõš vuäitt leeʹd ouddmiârkkân akkõõllâm, sõõggeem, jååđtõõllmõõžž, 

sǩiâŋkeem leʹbe pääkktem õhttmõʹšše, njäʹlmmsekssa leʹbe cuʹmmstõõllmõʹšše. Hueʹneldâânnmõš liâ še 

sekssa õhttneei aaʹšši ǩiõččmõʹšše leʹbe kuvddlummša pääkktem, pääkktem kuõskkâd jiijjâs leʹbe nuuʹbb 

leʹbe pâiʹlviõǥǥi kuõsktem.  

Seksuaal’laž kõskkvuõtt miârkkšââvv õõutsââʹjest õõutin leʹbe määŋgain oummuin ǩiõččlõsttum da 

tuejjuum seeʹks. Looǥǥ lââʹzz seeʹks pirr. 

Seksuaal’laž neuʹrrummuš lij tuejjummuš, kååʹtt neuʹrrad neuʹrrummuž vuâlla jouddâm oummu ooumaž-, 

jiõččmieʹrreem- leʹbe seksuaalvuõiggâdvuõđid. Tuejjummuž vuâlla vuäitt jouddâd päʹrnn, nuõrr, 

vuõrâsooumaž leʹbe âkksas ooumaž sooǥǥbeäʹlest huõlǩani. Seksuaal’laž neuʹrrummuš ij vieʹltǩani tieuʹd 

reäʹǩǩõõzz tobddõsmiârk, håʹt tuejjummuž vuâlla jouddâm vuäitt ǩiõččlâʹstted neuʹrrummuž samai toskkjen, 

puästtad leʹbe neuʹrrummšen. 

Seksuaal’laž kärŋŋummuš kovvad tõn, ǩeäʹst ooumaž lij älšmam eroottlânji, emotionaal’lânji leʹbe 

seksuaalʼlânji. Seksuaal’laž kärŋŋummuš lij oummust šâddsallaš jiõččvuõtt. Juõʹǩǩkaž vuäitt jiõčč 

meäʹrtõõllâd leʹbe kueʹđđed meäʹrtõõlǩani jiijjâs seksuaal-identiteeʹtt. 

Seksuaalvuäʹpstõs lij ohjjummuš da vuäʹpstõs sekssa da seksuaal’lažvuõʹtte õhttneei aaʹššin. 

Seksuaalvuäʹpstõs âânn seʹst täujja 1-5 saaǥǥstõõllâmvuâr. 

Seksuaalvuõiggâdvuõđ âʹnne seʹst nuʹt vuõiggâdvuõđid ǥu še õõlǥtummšid seksuaal’lažvuõʹtte õhttneeʹl. 

Vuõiggâdvuõđ kueʹsǩǩe juõʹǩǩâkksaid sooǥǥbeäʹlest, leʹšǩǩeeuʹnest, seksuaal’laž kärŋŋummšest da 

tiõrvâsvuõđâst huõlǩani. Looǥǥ lââʹzz seksuaalvuõiggâdvuõđi pirr. 

http://www.vaestoliitto.fi/nuoret/ehkaisy/seksitaudit/
http://www.vaestoliitto.fi/nuoret/ehkaisy/seksitaudit/
http://www.vaestoliitto.fi/nuoret/seksi/mitaseksion/
http://www.vaestoliitto.fi/nuoret/seksi/seksuaalioikeudet/

Seksuaalreäʹǩǩõs miârkkšââvv seksuaal’laž jiõččmieʹrreemvuõiggâdvuõđ skääđeei tuejjummuž, kååʹtt lij 

klasstõllum viârtõsvuâllsaž tuejjan Lääʹddjânnam lääʹjjest. Seksuaalreäʹǩǩõõzzid meäʹrtõõlât reäʹǩǩõslääʹjj 

20. lååǥǥast. Looǥǥ lââʹzz reäʹǩǩõslääʹjj pirr. 

Seksuaal’lažvuõtt lij oummu vuâđđjiõččvuõtt, koon ij vueiʹt jeäʹrded jeeʹres ooumžen åårrmõõžžâst. 

Seksuaal’lažvuõtt liâ jeäʹrbi mieʹldd sooǥǥbieʹll, seksuaal’laž kõskkvuõtt, šõkknummuš, 

sooǥǥbieʹllrool. Ǩiõčč video seksuaalʼlažvuõđ pirr. 

Seksuaalterapia lij saaǥǥstõõllâmveäʹǩǩ sekssa da seksuaal’lažvuõʹtte õhttneei aaʹššin. Seksuaalterapia âânn 

seʹst määŋg vuâra terapiast jååttmõõžž. Terapiaaʹje vuäitt ooʒʒõõttâd jiõčč leʹbe tok vueiʹtet ohjjeed 

ouddmiârkkân koon-ne addiktio tuejjeei seʹkssvaiggâdvuõđin dåhttar vuâsttavälddmõõžžâst. 

Seksuaaltiõrvâsvuõtt lij tõt vueʹssvuʹvdd oummu tiõrvâsvuõđâst, kååʹtt õhttan seksuaal’lažvuõʹtte da sekssa. 

Seksuaaltiõrvâsvuõtt raajsmââvv čõõđ jieʹllem puärddsi mieʹldd. Tõt lij šõddmõš da ouddnummuš åumman 

di neezznen di jiijjâs da nuuʹbb äärvstummuš da suõjjummuž. Seksuaaltiõrvâsvuõđ beäʹlest lij še vääžnai 

fiʹttjed, kuäʹss âlgg ooʒʒõõttâd dåhttra rävsmemââʹjj vaiggâdvuõđi diõtt ǥu še siltteed suõjjõõttâd 

seʹksskõõvin. 

Selibatt miârkkšââvv vueʹjj, koʹst ooumaž ǩeâlddââtt seeʹksest leʹbe jeeʹresnallšem seksuaal’laž tuejain. 

Selibatt vuäitt peʹštted jeeʹreskookka aaiʹjid. 

Sextiŋŋ miârkkšââvv seksuaal’laž snimldõõǥǥi, videoi da saaǥǥi vuõlttummuž ouddmiârkkân 

mobiilaparaattivuiʹm. Looǥǥ lââʹzz seʹkss-saaǥǥi pirr. 

Siõmtrooss miârkkšââvv siõmkolggâz roossmõõžž peniizzâst. Siõmkoolǥâs vuäitt ââʹnned seʹst šõõǥǥtõs-

siõmmnid, koivuiʹm vueiʹtet čuõlmmeed mââʹnnsiõmmân, tâʹl neezzan vuäitt čåujjad. Looǥǥ lââʹzz 

siõmtroozz pirr. 

Penis lij åumma šõkknemneävv. Looǥǥ lââʹzz peniizz pirr. 

Šõõǥǥtõs-siõmmân liâ åumma siõm. Jõs šõõǥǥtõs-siõm čuõlmmad mââʹnnsiõmmân, tâʹl neezzan jåttai 

siõʹme årra. Looǥǥ lââʹzz šõõǥǥtõs-siõmmni pirr. 

Paarteʹm (sinkku) lij ooumaž, kååʹtt ij leäkku veänccõõttâm, äävleettast leʹbe jeeʹres põõšši 

paarrõhttvuõđâst. 

Sooloseʹkss lij synonyym jiijjâstoođtummša. Tõt lij seksuaal’laž naaudšem tuejjummuž jiõccses 

ouddmârkkân vaard da šõkknemneävvaid kuõskteeʹl. Looǥǥ lââʹzz jiijjâstoođtummšest. 

Suõrmtummuš miârkkšââvv ouddmiârkkân šõkknemneävvai trooccmõõžž da ǩiʹhttjummuš suõrmin. 

Spankiŋŋ lij leeʹšǩ šliâpššlummuž kuäʹmmrin leʹbe måttmin neävvain seksuaal’laž ǩiʹhttjummuž leʹbe 

ǩiʹhttjõõvvmõõžž lââʹzztem diõtt. Tõõzz âʹlǧǧe leeʹd puki vueʹssbieʹli miâsttmõš da õõutveäkka suåppum 

vuâkkõõzz. 

Sperma leʹbe siõmkoolǥâs lij šõõǥǥtõs-siõmmnid seʹst õõʹnni koolǥâs, kååʹtt rååss siõmtroozz õhttvuõđâst 

peniizz koǯǯpååʹccest. Sperma nårrai nuʹt šõõǥǥtõs-siõmmnin ǥu še kopplõsrääus da ouddrääus vuâjjam 

aunnsin. Looǥǥ lââʹzz sperma pirr. 

Spermisiid lij kemiallaš mõõntõõllmõš vueʹrddempââʹj vuâstta. Tõn cõggâmviõkk lij hueʹnn ij-ka tõn õõlǥče 

ni kuäʹss ââʹnned tåʹlǩ õhttu cõggâmneävvan, seša pâi måttmin jeeʹres cõggâm-mõõntõõllmõõžžin, håʹt-i 

kondoomin. Looǥǥ lââʹzz cõggâmsoopt pirr. 

Sterilisaatio lij põõšši mõõntõõllmõš vueʹrddempââʹj vuâstta. Sterilisaatio vueiʹtet tuejjeed nuʹt åummja ǥu 

še neezzna. Sterilisaatio ij vaaikât hormoonpuut’tõʹsse, seksuaal’laž haʹlle leʹbe seeʹks tuejjummša.  

http://www.finlex.fi/fi/laki/ajantasa/1889/18890039001?search%5btype%5d=pika&search%5bpika%5d=rikoslaki
http://www.vaestoliitto.fi/nuoret/murrosika/seksuaalisuus/
http://www.vaestoliitto.fi/nuoret/turvallisuus/media/seksiviestit/
http://www.vaestoliitto.fi/nuoret/murrosika/pojan-keho/siemenneste-ja-siemensyoksyt/
http://www.vaestoliitto.fi/nuoret/murrosika/pojan-keho/siemenneste-ja-siemensyoksyt/
http://www.vaestoliitto.fi/nuoret/murrosika/pojan-keho/penis/
http://www.vaestoliitto.fi/nuoret/murrosika/pojan-keho/siemenneste-ja-siemensyoksyt/
http://www.vaestoliitto.fi/nuoret/seksi/mitaseksion/itsetyydytys/
http://www.vaestoliitto.fi/nuoret/murrosika/pojan-keho/siemenneste-ja-siemensyoksyt/
http://www.vaestoliitto.fi/nuoret/ehkaisy/ehkaisyvaihtoehtoja-eivat-ole/

Šõkknemneävv leʹbe genitaal liâ neävv, koid täujja õhtteet seksuaal’lažvuõʹtte leʹbe šõkknummša. 

Šõkknemneävv liâ ouddmiârkkân njuõckkčoodd leʹbe vagina, kunnjpõhssâm, vuõbdd, penis da kuõl.  

Sooǥǥbeäʹl teevvmõš miârkkšââvv, što ooumaž koʹrjjad šõddâm poodd suʹnne meäʹrtum, puästtad 

ǩiõččlõsttum sooǥǥbeäʹl vaʹstteed jiijjâs sooǥǥbieʹllidentiteeʹtt. Tääzz vuäiʹtte kuullâd nõõm muuttâs, 

juriidlaž sooǥǥbeäʹl muuttâs di jeeʹresnallšem vaʹrdde õhttneei taalkâstiõđlaž hååid.  

Sooǥǥbeäʹl teevvamhåidd miârkkšââvv tõn, što ooumaž vuäǯǯ taalkâstiõđlaž vieʹǩǩ šõddmest meäʹrtum 

sooǥǥbeäʹl koʹrjjeem diõtt, što tõt vaʹsttad oummu jiijjâs ǩiõččlâsttmõõžž sooǥǥbieʹllidentiteeʹttest.  

Sooǥǥbieʹll lij jiõččnallšemvuõtt oummuin. Ooumaž vuäitt meäʹrtõõllâd sooǥǥbeäʹles ouddmiârkkân biologia 

leʹbe persoonlaž ǩiõččlâsttmõõžžâs mieʹldd. Juõʹǩǩkaž ǩiõččlâstt sooǥǥbeäʹles jiijjâs nääʹl mieʹldd.  

Sooǥǥbieʹllidentiteʹtt lij oummu ǩiõččlâsttmõš jiijjâs sooǥǥbeäʹlest. Sooǥǥbieʹllidentiteʹtt lij juõʹǩǩkast 

jiijjâsnallšem. 

Sooǥǥbieʹllkõõv liâ bakteeʹri leʹbe viiruuzzi šõddeem puõʒʒâlm, kook njäʹmme suõjjeeteʹmes seeʹksest. Tõn 

diõtt täid puõʒlmid õõlǥči veʹt kåččad seʹksskõppân. Seʹksskõõvin vuäitt suõjjõõttâd ââʹneeʹl kondoom leʹbe 

njäʹlmmseʹkss-suõj. Looǥǥ lââʹzz sooǥǥbieʹllkõõvi pirr. 

Sieʹm ~ siõm miârkkšââvv šõkknummša spesiaal’lõõvvâm siõmmnid. Oummuin siõmmân liâ mââʹnnsieʹm 

(neezzan) da šõõǥǥtõs-siõm (åumma). 

Suõjjââʹǩǩraajj lij teʹrmm, koin juuʹrdet lääʹjjšiõtteeʹji piijjâm ââʹǩǩraaj. Suõjjââʹǩǩraaj liâ kueʹhtt: 16 

eeʹǩǩed da 18 eeʹǩǩed. Tõi miârktõssân lij suõjjeed vueʹllâkksaž nuõrid seksuaal’laž tuejain, kook vaarte sij 

seksuaal’laž šõddmõõžž da ouddnummuž. Looǥǥ lââʹzz suõjjââʹǩǩraaj pirr. 

Njäʹlmmseʹkss miârkkšââvv šõkknemneävvai ǩiʹhttjummuž da trooccmõõžž njaaʹlmin. 

Njäʹlmmseʹkss-suõjj lij seʹksskõõvi cõggâm-mõõntõõllmõš, koon vueiʹtet ââʹnned põttčââʹlm leʹbe neezzan 

šõkknemneävvai suõjjân njäʹlmmseeʹks õhttvuõđâst. Njäʹlmmseʹkss-suõj vuäitt tuejjeed kondoomâst, 

vuäʹstted apteekkain leʹbe seʹkssneävvkaaupin. 

T 
Terska miârkkšââvv peniizz ǩeeʹjj. Terska kõõskâst lij koǯǯpååʹcc reäiʹǧǧ, koʹst koǯǯ da siõmkoolǥâs puäʹtte 

åålǥas. Terska lij täujja tåbddääʹrjes päiʹǩǩ. Looǥǥ lââʹzz terska pirr. 

Tippur lij bakteeʹr šõddeem seʹksskõpp, kååʹtt vuäitt njaammâd suõjjeeteʹmes õhttmõõžžâst, 

njäʹlmmseeʹksest da seʹkssneävvai mieʹldd. Tippur tuõđât seʹksskõppteeʹst vuâđald da tõn hååidat 

antibioottin. Looǥǥ lââʹzz tippuur pirr. 

Kuäškk miârkkšââvv võrddâz njuõckkčoddjest jeeʹres poodd ǥu männʼjõõžž poodd. Näkam kolggâz kååččat 

še kõskk-kolggsen.  Looǥǥ lââʹzz kõskk-kolggsi pirr. 

Tååuhtipp miârkkšââvv ǩiʹhttjõõvvmõõžž õhttvuõđâst peniizz ǩeeʹjjest, koǯǯpååʹcc reäiʹjest kolggi čuõʹvves 

kolggâz. Tååuhtiipp mieʹrren lij toiʹmmjed njââltõssân õhttmõõžžâst. Tååuhtipp vuäitt ââʹnned seʹst šõõǥǥtõs-

siõmmnid. 

Transgender lij ooumaž, ǩeän sooǥǥbieʹll lij jiijjâsnallšem kuällas ååumvuõđ da neezzanvuõđ. Transgender 

vuäitt ǩiõččlâʹstted jiijjâs sooǥǥbeäʹlteeʹmen leʹbe määŋg- leʹbe jeeʹres sooǥǥbeällsaž ooumžen. Son jeäll 

ååumvuõđ da neezzanvuõđ raajâst, kõõskâst leʹbe åålǥbeäʹlnn. 

Transooumaž lij takai fiʹttõs ooumže, ǩeän sooǥǥbieʹllidentiteʹtt leʹbe sooǥǥbeäʹl õõlmtõs järran tõn 

sooǥǥbeälla õhttuum vuârddmõõžžin, koozz son lij šõddâmpoodd meäʹrtõllum. 

http://www.vaestoliitto.fi/nuoret/ehkaisy/seksitaudit/
http://www.vaestoliitto.fi/nuoret/turvallisuus/seksuaalirikokset/suojaikaraja/
http://www.vaestoliitto.fi/nuoret/murrosika/pojan-keho/terska/
http://www.vaestoliitto.fi/nuoret/ehkaisy/seksitaudit/tippuri/
http://www.vaestoliitto.fi/nuoret/murrosika/tyton-keho/kuukautiset/valivuodot/

Trans-sooǥǥbeällsažvuõđâst lij kõõččmõš sooǥǥbeäʹl ǩiõččlâsttmõõžžâst nuʹt, što šõddâmpoodd 

meäʹrtõllum sooǥǥbieʹll ij tobddu jijstes. Trans-sooǥǥbeällsaž oummu sooǥǥbieʹllidentiteʹtt vuäitt leeʹd ååum, 

neezzan leʹbe mii-ne jeeʹres. 

Transvesttsažvuõtt miârkkšââvv oummu, koozz kooll ravvsânji nuʹt ååumvuõtt ǥu neezzanvuõtt. 

Transvestitt ǩiõččlâstt täujja šõddmest meäʹrtum sooǥǥbeäʹl jiõccses, leša haaʹlad ääiʹji mieʹldd jeällõõttâd 

nuuʹbb sooǥǥbeäʹl rooʹle, ouddmiârkkân toiʹmmjeeʹl da pihttsivuiʹm. 

Tuumptummuš lij seksuaal’laž naaudšem tuejjummuž jiõccses ouddmiârkkân vaard da šõkknemneävvaid 

kuõskteeʹl. Looǥǥ lââʹzz jiijjâstoođtummšest. 

Staanseʹkss lij tuåimmjummuš da tuejj, koon seuʹrrjõssân šeästtai seʹksskõõvin da plaaneeǩâni 

čåujjmõõžžâst. Looǥǥ lââʹzz cõggõõttâm pirr. 

U 
Uroloog lij dåhttar, kååʹtt lij spesiaal’lõõvvâm åummai da neezzni mââʹnmi da koǯǯväälai di åummai 

šõkknemneävvai puõʒlmi tuʹtǩǩummša da hoiddu. 

V 
Vagina lij synonyym njuõckkčoddǥa. Tõt lij neezzan šõkknemneävvai påʹccnallšem da teäkkas vueʹss, kååʹtt 

õhttad ålggšõkknemneävvaid da vuõbd. Looǥǥ lââʹzz njuõckkčoddi pirr. 

Vaginismm lij njuõckkčooddkrampp, koʹst neezzan maanemvuâđ tieʹǩǩ da njuõckkčoodd kramppâʹlle 

täättǩani. Njuõckkčooddkrampp vuäitt očndõõttâd ouddmiârkkân õhttmõõžžâst, jiijjâstoođtummuž poodd 

leʹbe gynekolooglaž tuʹtǩǩummuž poodd. Looǥǥ lââʹzz vaginiism pirr. 

Viõʹlǧǧeskoolǥâs lij ǩiʹlǧǧes koolǥâs, kååʹtt vuâčč njuõckkčoddi njeuʹllõsnjeeuʹdest da vuõbddčeäppat 

rääusain. Tõt vieʹǩǩat ââʹnned njuõckkčoddi njeuʹllõsnjeeuʹd friskkân da tiõrvvsen. Looǥǥ lââʹzz 

viõʹlǧǧeskolggâz pirr. 

Snäätnas peeiʹv miârkkšâʹvve tõid männʼjõšjoorõõzz peeiʹvid, kuäʹss neezzan ij leäkku teoriast vueiʹtlvaž 

čåujjad. Snäätnas peeiʹv jiâ leäkku snäätnas mõõntõõllmõõžž vueʹrddempââʹj vuâstta, ǥu jeäʹrben nuõrrân 

ovulaatio vuäitt šõddâd kuäʹss täättas männʼjõšjoorõõzz äiʹǧǧen. Looǥǥ lââʹzz snäätnas peeiʹvi pirr. 

Seʹkss koʹrvvõõzz vuâstta lij seeʹks leʹbe jeeʹresnallšem seksuaal’laž tuejai vaajtummuž teägga leʹbe jeeʹres 

ouddõʹsse, ouddmiârkkân pihttsid leʹbe peäʹncid. Seeʹks vuästtmõš leʹbe tõn ǩiččlõddâm vuâlla 18-ekksast lij 

reäʹǩǩõs. 

 

Vibraattor lij vieʹrǧǧi seʹkssneävv. Vibraattoor liâ jeeʹresnallšem. 

Äjjnam siõmtrooss miârkkšââvv tõn, što åummast liâ pâi leʹbe täujja vaiggâdvuõđ vuäǯǯad siõmtroozz. Mii 

täättas puõʒʒâlm, psykolooglaž mäinn, taalkummuš leʹbe peäʹnec vuäiʹtte vaaikted da tuejjeed vaiggâdvuõđid 

siõmtroozz puättmõʹšše. Äjjnam siõmtrooss lij vaiggâdvuõtt tâʹl, ǥu tõt häitt seeʹks. Ääʹšš kaʹnnat 

ǩiõtt’tõõllâd dåhttrin leʹbe seksuaalvuäʹpstõõzzâst. 

Vulva lij nõõmtõs neezzan ålggšõkknemneävvaid håʹt mâka kunnjpõhssmid, klitoriʹsse da njuõckkčoddi 

räigga.  

Vulvodynia lij neezzan šõkknemneävvai puõtt åårrai čuâccmõš. Tõt vuäitt tåbddjed ouddmiârkkân 

čuâggummšen, illštummšen da ääʹrjesvuõđ tobddjen. Looǥǥ lââʹzz vulvodynia pirr. 

http://www.vaestoliitto.fi/nuoret/seksi/mitaseksion/itsetyydytys/
http://www.vaestoliitto.fi/nuoret/ehkaisy/
http://www.vaestoliitto.fi/nuoret/murrosika/tyton-keho/ematin/
http://www.terveyskirjasto.fi/terveyskirjasto/tk.koti?p_artikkeli=dlk00368&p_hakusana=vaginismi
http://www.vaestoliitto.fi/nuoret/murrosika/tyton-keho/valkovuoto/
http://www.vaestoliitto.fi/nuoret/murrosika/tyton-keho/valkovuoto/
http://www.vaestoliitto.fi/nuoret/ehkaisy/ehkaisyvaihtoehtoja-eivat-ole/
http://www.terveyskirjasto.fi/terveyskirjasto/tk.koti?p_artikkeli=dlk00650&p_hakusana=vulvodynia

Y 
Õhttuumcõggâmtableʹtt lij juõʹǩǩ peeiʹv njääʹlm pääiʹǩ valddum hormonaal’laž mõõntõõllâmnääʹll 

vueʹrddempââʹj vuâstta. Tõt âânn seʹst kueʹhtt jeeʹresnallšem hormoon. Õhtuumcõggâmtableeʹtt jiâ suõjjâd 

seʹksskõõvin. Looǥǥ lââʹzz õhttuumcõggâmtableeʹtti pirr. 

Õhttmõõžžâst penis leʹbe seʹkssneävv piijât njuõckkčoddǥa leʹbe põttčuälla. Looǥǥ lââʹzz õhttmõõžž pirr. 

Pirrčuõppmõš Lij Lääʹddjânnmest taalkâstiõđlaž tuåimm. Takainalla tõin hååidat paaʹrni čougg 

pââimõsčååuʹd. Niõđi pirrčuõppmõõžžid ij leäkku Lääʹddjânnmest taalkâstiõđlaž vuâđđ, tõn diõtt tõi 

tuejjummuš lij lääʹjjest ǩiõlddum. 

Ä 
Jiõnnmoordõs miârkkšââvv rävsmemââʹjj poodd, kuäʹss jiõnâst šâʹdde muttâz. Tâʹl jeäʹrben paaʹrnin jiõnn 

luâštt da mõttai, ǥu čooddǩieʹčč da jiõnnpõhssâm šâʹdde. Looǥǥ lââʹzz jiõnnmoordõõzz pirr. 

